
Rikors Numru. 6/2006

Anthony u Maureen konjugi Saliba u Loreto u Anna
konjugi Saliba

Versus

Awtorita ta’ Malta dwar I-Ambjent u |-Ippjanar

F'din il-kawza r-rikorrenti geghdin ifittxu rimedju ghax
geghdin ighidu illi nkisru I-jeddijiet fondamentali taghhom
ghat-tgawdija tal-proprjeta u ghal harsien kontra
diskriminazzjoni taht l-art. 1 ta’ |-Ewwel Protokoll tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali [‘I-Ewwel
Protokoll”] u I-art. 14 ta’ |-istess Konvenzjoni Ewropea [“il-
Konvenzjoni”].

Ir-rikors li bih infethu dawn il-pro¢eduri jghid illi r-rikorrent
Anthony Saliba jaghmel xoghol ta’ panel beater u sprayer
minn sit imwarrab u mhux abitabbli fi Trig ix-Xlendi,

Xlendi, Ghawdex, mnejn jaqla’ I-ghixien tieghu u tal-
familja. Dan il-fond fix-Xlendi huwa tar-rikorrenti Loreto u
Anna Saliba, il-genituri ta’” Anthony, li hallew lil binhom
jingeda bih.

F'Awissu ta’ 1-2003 uffi¢jali ta’ I-awtorita intimata, “b’mod
abuziv u diskriminatorju”, gatghuha Ii jiehdu passi, jew
direct action, kontra I-konjudi Saliba u hekk issiggillaw il-
makkinarju kollu proprjeta taghhom b’mod illi r-rikorrent
Anthony kellu jieqaf mix-xoghol tieghu, b’danni kbar ghalih
u ghall-ghixien tal-familja.

Ir-rikorrenti wkoll saru jafu illi hemm diversi sprayers u
panel beaters ohrajn illi I-bicca I|-kbira taghhom kienu
geghdin jahdmu bla permess, u hafna kazijiet ilhom
‘referred for direct action” sa mill-1995, izda l-awtorita
intimata naqgset milli qatt tiehu xi passi kontra taghhom
waqt illi hadet passi biex twaqqaf lir-rikorrenti mix-xoghol
taghhom.

Dan qgieghed lir-rikorrent f'sitwazzjoni ta’ “zvantagg c¢ar u
manifest” quddiem il-kompetituri tieghu ghax dawn thallew
ikomplu jahdmu ukoll meta |-kaz taghhom kien referred for
direct action snin gabel, waqt illi r-rikorrent kellu jikri post
iehor, b’kera gholi, sabiex ikun jista’ jkompli jahdem.

Din id-diskriminazzjoni kontra r-rikorrent giet ukoll
kundannata mill-Ombudsman. L-awtorita intimata stess
gharfet dan meta offriet lir-rikorrent il-possibbilta i jerga’
jibda jahdem mill-post fejn kien jahdem qabel, izda dan
ma setax jaghmlu ghax kien ga ntrabat b’kera ta’ post
iehor, u wkoll ghax I-awtorita riedet illi r-rikorrenti
jirrinunzjaw ghal kull dritt ta’ azzjoni kontrieha. Ghalhekk
id-diskriminazzjoni ghadha ssehh sallum u l-awtorita
intimata baqghet ma ghmlet xejn biex ittaffi d-danni i
garrbu r-rikorrenti.

Ghalhekk, ighidu r-rikorrenti, huma gew imfixklu fit-
tgawdija tal-proprjeta taghhom u fl-ezercizzju tan-negozju
taghhom b’mod diskriminatorju, ghax ir-rikorrenti kellhom
drittijiet ta’ proprieta kemm fuq il-post fejn ir-rikorrent
Anthony Saliba kien jandem kif ukoll fuq in-negozju nnifsu.
Ghal dawn ir-ragunijiet ir-rikorrenti talbu illi I-qorti tghid illi
I-ghemil ta’ l-awtorita intimata jikser il-jeddijiet
fondamentali taghhom ghat-tgawdija tal-proprjeta b’'mod
illi ma ssirx diskriminazzjoni abuziva kontriehom fdik it-
tgawdija bi ksur ta’ l-art. ta’ I-Ewwel Protokoll u |-art. 14

tal-Konvenzjoni, u taghti l|-ordnijiet mehtiega sabiex
jitharsu dawk il-jeddijiet tar-rikorrenti, ukoll billi tillikwida
kumpens favurihom ghad-danni li garrbu.

L-awtorita intimata wiegbet fit-23 ta” Novembru 2006
[I-fatti ta’ dan il-kaz huma sempli¢i hafna. Ir-rikorrenti
fethu workshop fejn ir-rikorrent Anthony Saliba kien
jaghmel xoghol ta’ panel beating u spraying. Dan kollu
sar bla permess. Ghalhekk I-awtorita intimata, kif huwa d-
dmir u s-setgha taghha li taghmel biex tara li tithares il-ligi,
harget avviz biex jiegfu u, wara li r-rikorrenti injoraw dan I-
awviz, ittiehdet azzjoni diretta kontriehom mill-awtorita i
issiggillat il-makkinarju biex hekk ir-rikorrent ma setax
ikompli jahdem.

Ir-rikorrenti issa qeghdin jippretendu illi ghandhom jedd
fondamentali mhares mill-art. 1 ta’ I-Ewwel Protokoll biex
ikomplu jingdew bil-proprjeta taghhom bi ksur tal-ligi.
Qeghdin jippretendu wkoll u illi ma ghandhiex issir
diskriminazzjoni kontra taghhom fit-tgawdija ta’ dan il-jedd
taghhom li jgawdu proprjeta bi ksur tal-ligi; qeghdin ighidu
hekk ghax hemm panel beaters u sprayers ohrajn
fGhawdex li geghdin jahdmu bla permess u bi ksur tal-ligi
u ma ttiendet ebda azzjoni diretta kontriehom, ghalkemm
il-kaz ta’ dawn kien referred ghal azzjoni diretta gabel il-
kaz tar-rikorrenti.

L-artikoli tal-ligi li fughom qeghdin jistriehu r-rikorrenti
huma dawn:

ARTIKOLU 1 [L-EwWWEL PROTOKOLL]

Kull persuna naturali jew persuna morali
ghandha dritt ghat-tgawdija pacifika tal-possedimenti
taghha. Hadd ma ghandu jigi ipprivat mill-possedimenti
tieghu hlief fl-interess pubbliku u bla hsara tal-
kundizzjonijiet provduti bil-ligi u bil-prin€ipji generali tal-ligi
internazzjonali.

|Izda  d-disposizzjonijiet ta’ qabel ma
ghandhom b’ebda mod inaqqsu d-dritt ta’ Stat |i jwettaq
dawk il-ligijiet li jidhrulu xierga biex jikkontrolla I-uzu ta’
proprjeta skond I-interess generali jew biex jizgura I-hlas
ta’ taxxi jew kontribuzzjonijiet ohra jew pieni.

ARTIKOLU 14 [IL-KONVENZJONI]

. Fol. 88.

It-tgawdija tad-drittijiet u libertajiet kontemplati
fdin il-Konvenzjoni ghandha tigi assigurata minghajr
diskriminazzjoni ghal kull raguni bhalma huma s-sess,
razza, kulur, lingwa, religjon, opinjoni politika jew opinjoni
ohra, origini nazzjonali jew socjali, assoc¢jazzjoni ma’
minoranza nazzjonali, proprjeta, twelid jew status iehor.
Ma huwiex u ma jistax ikun kontestat illi I-istat, permezz
ta’ organi tieghu bhal ma hija l-awtorita intimata, ghandu
s-setgha li jikkontrolla |-uzu tal-proprjeta. Ma jidhirx ukoll
illi r-rikorrenti qeghdin jikkontestaw il-fatt illi geghdin
jingdew bil-proprjeta bi ksur tal-ligi, tant illi ma ghamlu
ebda appell kontra I-Avviz biex Tieqaf u ta’ Twettiq,
ghalkemm kellhom il-jedd Ii jappellaw. Minkejja dak i
jippretendu r-rikorrenti, ma jistax langas ikun serjament
kontestat illi I-awtorita intimata kellha mhux biss is-setgha
izda wkoll id-dmir li twaqqaf lir-rikorrenti milli jkomplu jiksru
I-ligi.

Imxiet hazin I-awtorita kull meta ma haditx azzjoni kontra
kull min jikser il-ligi li -amministrazzjoni taghha hija fdata
fidejha, u mhux meta hadet azzjoni kontra r-rikorrenti.
Jista’ jkun illi d-decizjoni ta’ I-awtorita li I-kaz tar-rikorrenti
kellu jiehu pre¢edenza fuq ohrajn — ukoll jekk dawn kienu
eqdem — ghal azzjoni diretta kienet decizjoni
amministrativament hazina, izda ma hijiex ksur ta’ jedd
fondamentali ghax (a) ma hemmx jedd fondamentali li
tingeda bil-proprjeta assolutament kif trid, ukoll bi ksur tal-
ligi, u (b) ma hemmx jedd fondamentali ghal harsien
kontra diskriminazzoni fit-tgawdija tal-jedd i tingeda bi
proprjeta bi krur tal-ligi.

ll-qorti ghalhekk tichad it-talbiet tar-rikorrenti, li tgishom
sempli¢ement frivoli u vessarorji ghal dak li jghid u jrid I-
art. 4(5) ta’ I-Att dwar il-Konvenzjoni Ewropea [Kap. 319],
u tikkundannahom ihallsu I-ispejjez kollha tal-kawza.

< Sentenza Finali >

